
1. Të përgjithshme  

Banka Credins Sh.a. (që në vazhdim, do t’i referohemi si “Banka”) është një institucion 
financiar i themeluar më 1 Prill 2003 në bazë të ligjit tregtar në Shqipëri dhe është liçensuar 
nga Banka e Shqipërisë më datë 31 Mars 2003 për të ushtruar aktivitetin e saj si bankë në të 
gjitha fushat e aktivitetit bankar në Shqipëri në përputhje me Ligjin nr. 8365 “Për Bankat 
në Republikën e Shqipërisë”, miratuar në Korrik 1998. Banka është gjithashtu subjekt i 
Ligjit nr. 8269, miratuar në Dhjetor 1997, “Mbi Bankën e Shqipërisë”.  

Më 31 Dhjetor 2007, banka ushtronte aktivitetin e saj nëpërmjet drejtorisë së përgjithshme  
në Tiranë, njezete e dy degëve në Tirane, Durrës, Fier, Lezhë, Elbasan, Vlore, Shkoder, 
Korce, Vore dhe Shijak si edhe tre agjensive në Tiranë dhe një në portin e Durrësit.  

Më 31 Dhjetor 2007 banka kishte 275 punonjës (31 Dhjetor 2006: 169 Punonjës). 

2. Politikat themelore të kontabilitetit 

(a) Bazat e pregatitjes 

Pasqyrat shoqëruese financiare janë përgatitur në përputhje me nenin 38 të Ligjit për 
Bankat në Republikën e Shqipërisë, No.8365 i datës 2 Korrik 1998.  

Pasqyrat financiare janë paraqitur në lekë, monedhë në të cilën konvertohen të gjitha 
zotërimet në monedha të huaja. 

Banka është e detyruar të mbajë llogaritë e saj kontabël në Lek. Duke qënë se lejohet nga 
legjislacioni vendas, kapitali është i regjistruar fillimisht në US Dollars në perputhje me 
kursin historik të kembimit në datën respektive të transaksionit, dhe është paraqitur për 
qëllime ligjore në vlerën ekuivalente në Lek të tepricave origjinale në US Dollars.Në 
përputhje me legjislacionin lokal, diferenca ndërmjet vlerës në lekë të kapitalit të 
konvertuar me kursin historik dhe vlerës së konvertuar me kursin në datën e ndërtimit të 
bilancit është regjistruar në bilanc si diferencë konvertimi në pjesën e kapitalit aksioner.  

Pasqyrat financiare janë të ndërtuara sipas parimit te kostos historike dhe jane aplikuar 
parimet e kontabilitetit te njejta me ato te aplikuara ne vitin e mbyllur me 31 Dhjetor 2006. 

 (b) Mjete monetare dhe ekuivalente me to 

Mjete monetare dhe ekuivalente me to përfshijnë gjendjen e arkës dhe mjetet monetare të 
depozituara në Bankën Qëndrore, me përjashtim te rezervës së detyrueshme, dhe investimet 
afatshkurtra me likuiditet të lartë me maturitet të mbetur jo me të madh se tre muaj . 

(c) Bonot e thesarit 

Bonot e thesarit klasifikohen si aktive të cilat mbahen deri në maturim dhe regjistrohen me 
vlerën e tyre nominale minus interesin e pa maturuar. “Blerjet e rregullta” kontabilizohen 
në datën e vendosjes. Bonot e thesarit klasifikohen si investime që mbahen deri në maturim 
pasi Banka ka këtë qëllim. 

(d) Të ardhurat dhe shpenzimet nga interesi 

Të ardhurat dhe shpenzimet nga interesat regjistrohen mbi bazën e kontabilitetit rrjedhës, 
përveç të ardhurave nga interesi nga huatë nënstandarte, të dyshimta dhe të humbura të cilat 
njihen kur arkëtohen.  


















































